
തലശ്ശേരി രേഖകൾ 565

വിചാരിപ്പാൻ ആരും ഇല്ലായ്കകൊണ്ടത്രെ എഴുതിയത. ഇവിട കൊടുമല ആളെ ഒരു
 ഭാഗെ വിട്ടലത്ത അവരെ ആളും ഒരു ഭാഗെ ഇപ്രകാരം ആയി ഞാങ്ങൾ എല്ലാവരും
 ബെധപ്പെട്ടിരിക്കുന്നു.71 വെക്കലത്ത കൊട്ട മാത്രം ഉണ്ട. ആയത രണ്ടമുന്ന ദിവസ
ത്തിലെടെ പൊകെയും ചെയ്യുംമെന്ന തൊന്നുന്നു. ഞാങ്ങളക്ക ഇപ്പൊൾ മഞ്ചെശ്വരം
 കുമ്പളയും കാഞ്ഞരൊട്ടുംകൂടി ബന്തൊവസ്തും ആക്കണം. കൊട്ട ഒന്നിനെ
 ഇരുപത്തഞ്ചീത ആളും ഒരൊരൊ കൊടിയും വെണം. ഇപ്രകാരം കൊട്ട ബന്തൊവസ്തും
 ആക്കിയാൽ അങ്ങാടികളും ശെഷിക്കും കുംമ്പളെ രാജാ അവർകള അവിട
 ഇരിക്കുംമ്പൊൾ അവര വരുത്തി കാര്യം വിചാരിച്ചി അവരെ മുഖാന്തരം ആയാലും മതി
 രാജാ അവർകളൊടു പരഞ്ഞി അവര ഇവിടഅയക്കുകെയും വെണം. ശെഷം ഇന്നലത്തെ
 ദിവസം രണ്ടാമത അനന്തഭട്ടര എറ അടിച്ച ദെവസ്ഥാനത്ത കെളച്ചി കുഴിച്ചുവെച്ചത
 എടുത്തുകൊണ്ടുപൊകയും ചെയ്തു. ശെഷമുള്ള വൈദീകൻന്മാര വിട്ടലത്ത
 കൊണ്ടുപൊയി പാർപ്പിച്ചിരിക്കുന്നു. ശെനഭൊഗൻ മങ്കെശനയും പാർപ്പിച്ചിരിക്കുന്നു.
 കെശവപ്പയ്യിന്റെ കുഞ്ഞനെയും കുട്ടിയിനെയും പാർപ്പിച്ചിരിക്കുന്നു. രണ്ടാമത
 അനന്തഭട്ടരയും വിട്ടലത്തെക്ക കൊണ്ടുപൊകയും ചെയ്തു. എനിയെങ്കിലും ആ
 വൈദീകൻന്മാരെ പ്രാണൻ ശെഷിപ്പിക്കണമെന്നുവെച്ചാൽ അതിനു തക്കവണ്ണം
 ബന്തൊവസ്തും ആക്കി എഴുതി അയപ്പാൻത്തക്കവണ്ണം പ്രയത്നം ചെയ്യുകയും വെണം.
 ഈ കത്ത സഹസ്രം ക്കത്ത എന്ന ഭാവിച്ച ഈ മൂന്നു നഗരത്തിലെ എല്ലാവരിക്കും
 രക്ഷിക്കണമെന്നു വെച്ചാൽ കുംമ്പളെ രാജാവ അവർകളുക്ക വെണ്ടുന്ന ബന്തൊബസ്തും
 എഴുതിക്കൊടുത്തയക്കയും വെണം. എന്നാൽ സിധാർത്തി സംവത്സരം വൈശാഖമാസം
 17 നു കാഞ്ഞരൊട്ടനിന്ന മായുമാസം 21 നു എഴുതിയത. കർണ്ണാടകത്തിന്റെ പെർപ്പ.
 74 മത എടവം 12 നുക്ക 99 മത മായുമാസം 23 നു പെർപ്പാക്കിക്കൊടുത്തത.

1460 മത നമുക്കും നമ്മളെ കുഞ്ഞികുട്ടിക്കും എറ്റം ഉപകാരമായിട്ടുജെള്ള തലച്ചെരി
 കൊട്ട മൂപ്പൻ സായ്പിന കെൾപ്പിക്കുവാൻ മങ്ങലൊരത്തും ഉള്ളാടത്തും ശെഷം
 ഇതിനടുത്ത തറവീതിയിൽ ഉളെള്ളാറും സാദരിയും കാദിയാരും കച്ചൊടക്കാരും
 ജെമാത്തും ആയിരവും കൂടി എഴുതി അറിയിച്ച കാര്യം. എന്നാൽ കൊടകിലെ
 രാജാവിന്റെ കൊറയ ആള വന്ന ഇപ്പുറം ഉള്ളെ നാടു ഒക്കെയും ചുടുകയും
 വെട്ടിക്കൊല്ലുകയും കവരുകയും വസ്തുമുതൽ എടുക്കുകയും പെണ്ണ കുഞ്ഞികുട്ടിന
 അറക്കുകയും ഇപ്പൊലെ ഉള്ള പണി ഒക്കയും എടുത്ത ഇപ്പൊൾ മങ്ങലൊരത്തിന്റെ
 അരക്കാതം ദുര വന്നിരിക്കുന്നു. അതുകൊണ്ട അവര എടവലത്ത കാട്ടിയെ അവസ്ഥ
 കണ്ടിട്ട ഞാങ്ങൾ പെടിച്ചിരിക്കുന്നു. അതുകൊണ്ട പാർശ്വാവും ഇങ്കിരിയസ്സ
 കൊമ്പിഞ്ഞിയും ആയിട്ടുള്ളെ പടയിന്റെ അവസ്ത ആറുക്ക ജയം എന്ന ഞാങ്ങൾ
 അറഞ്ഞിട്ടും ഇല്ല. ജയിച്ചൊറക്ക എല്ലൊ ഈ നാട ആകുന്ന. അതിന്റെ എടയിൽ ഇവർ
 ഇക്കണക്കിൽ ചെയ്യുന്നത കുഞ്ഞികുട്ടീന അറുത്ത തീവെച്ചു ചുട്ടാലും വസ്തുമുതൽ
 കവർന്നാലും ഈച്ചെതം നാട അടക്കുന്ന രാജാവിന എല്ലൊ ആകുന്നത. അത വിചാരിച്ചി
 ഞാങ്ങൾ ശെഷിക്കുവാനും ഞാങ്ങളെ സങ്കടം തീരുവാനും ഉള്ള പണി അങ്ങുന്ന ആക്കി
 അയക്കുകെയും വെണം. ഈക്കാര്യത്തിന മൂപ്പൻ മനസ്സു വെക്കാഞ്ഞാൽ ഈ നാട്ടിൽ
 അവർക്ക വെണ്ടിയെ പണി ഒക്കെയും എടുക്കെയും ചെയ്യും. എന്നാൽ എനി ഞാങ്ങളെ
 സങ്കടം പെരുത്ത ഒന്നും എഴുതെണ്ട എല്ലൊ. അങ്ങെ കൃപപൊലെ മുൻമ്പെ കൊമ്പിഞ്ഞി
 രണ്ടുമുന്ന വട്ടം പിടിച്ചിട്ട. ഞാങ്ങളെ സങ്കടം വരുത്തീട്ടും ഇല്ല. അതുകൊണ്ട എനി
 ഒക്കെയും സായ്പുന്റെ കൃപപൊലെ. എന്നാൽ 974 മത എടവമാസം 17 നു ഇങ്കിരിയസ്സ
 കൊല്ലം 1799മത മായുമാസം 28നു വന്ന. എടവം, 18 നുമായുമാസം 29 നു പെർപ്പാക്കിയത.



71. 'agitated' എന്നു ഗുണ്ടർട്ട്

